
Negoshi Propio (Eenmanszaak) 
  
Kiko ta un negoshi propio? 
Un negoshi propio òf “eenmanszaak” ta un negoshi den kua, hurídikamente, no tin 
diferensha entre kapital/propiedat privá i kapital/propiedat di e negoshi. E doño di e 
negoshi ta responsabel ku tur su pertenensia nan pa kompromisonan finansiero di su 

negoshi. Den kaso di un negoshi propio kondishonnan matrimonial (“huwelijkse voorwaarden”) di e doño ta 
hopi importante. Si ta kasá den union di biennan (“binnen gemeenschap van goederen”), e kasá tambe ta 
karga konsekuenshanan finansiero di e negoshi. Si ta kasá den separashon di biennan (“buiten gemeenschap 
van goederen”) anto e ora ei ta evitá e situashon ei. Por pidi un notario traha un akta ku e kondishonnan 
matrimonial akí. 
  
Registrashon di e negoshi 
Ora ta bai registrá un negoshi propio ("eenmanszaak") na Registro Komersial (“Handelsregister”) di Kámara 
di Komèrsio i Industria di Kòrsou, ta rekerí lo siguiente: 
  
1. *** Ekstrakto di Registro Sivil  Kranshi 10NAFl (den kaso ku no a nase na Kòrsou, no mas bieu ku 3 

luna) *** 
2. Identifikashon (sea sédula, reibeweis òf pasport) 
3. Nòmber pa e negoshi 
4. Adrès di e negoshi  
5. Meta di e negoshi 
6. Kapital invertí 
  
Gastunan 
Mester paga un tarifa di inskripshon ("inschrijfgeld"), lokual ku ta kalkulá a base di e montante ku a invertí 
den e negoshi. Tur aña, miéntras ku e negoshi ta registrá, mester paga kontribushon na Kámara di Komèrsio 
i Industria di Kòrsou. 
  

Kapital invertí Tarifa pa registrá Kontribushon anual 
Entre Nafl.     
0 - 15.000 100 100 
15.001 - 50.000 125 125 
50.001 - 75.000 125 125 
75.001 - 100.000 125 125 
100.001 - 150.000 160 160 
150.001 - 200.000 250 250 
200.001 - 500.000 325 352 
500.001 - 1.000.000 440 440 
1.000.001 - 2.000.000 875 875 
2.000.001 - 3.000.000 1.000 1.000 
3.000.001 - 4.000.000 1.175 1.175 
4.000.001 - 5.000.000 1.250 1.250 
5.000.001 - mas 1.250 1.250 

Banda di e tarifa di registrashon mester paga Nafl. 12,50 pa un prueba di registrashon "uittreksel" i Nafl. 1,- 
pa kada kopia èkstra. Un prueba di registrashon  ta un dokumentu riba kua tin poné: 
  

- nòmber di e negoshi  
- fecha riba kua a establesé e negoshi  
- adrès di e negoshi  
- nòmber di e doño di e negoshi  
- number di registrashon   
- ophetivo di e negoshi 

  
Tur biaha ku mester di un prueba di registrashon“uittreksel” nobo, mester pidi esaki un dia delantá via 
registry@curacao-chamber.cw !! 

 
Impuesto 
Mester tene kuenta ku ora tin un negoshi propio ("eenmanszaak") mester kumpli ku  
Impuesto di entrada  “Inkomstenbelasting”. Pa mas informashon tokante impuesto di entrada por tuma 
kontakto ku belastingdienst, e-mail: helpdeskbelastingdienst@minfin.cw. 
  

Entrada mas tantu òf 
mes tantu ku 

  Mas tiki ku   Impuesto   Tarifa den % 

0   33.212   0   9.75 
33.212   44.283   3.239   15 
44.283   66.426   4.899   23 
66.426   94.102   9.992   30 
94.102   138.386   18.295   37.5 

138.386       34.901   46.5 
              

  
Tarifa di OB 

Tarifa Produkto 
0% Produkto di nesesidat básiko 

Awa, pan, aros, webu, fruta, berdura 
  

6% Tarifa General 
Paña, Karni/Piská, Kòmpiuter, Material di Konstrukshon, Servisio 

7% Seguro i Impuesto di Turista 
  

9% Produkto luhoso/ Importashon di Merkansia 
Outo, Kèrstboom, vürwèrk I horeka 

Prima Sosial 

Porsentahe Premie 
15% AOV - Algemene Ouderdomsverzekering 

  
1% AWW - Algemene Weduwen – en Wezenverzekering 

  

2% AVBZ – Algemene Verzekering Bijzondere Ziektekosten (Lei di Labizjan) 
  

13.6% BVZ – Basisverzekering Ziektekosten 
  

Pago di prima sosial ta wòrdu paga na final di aña despues ku hasi deklarashon di Inkomstenbelasting i 
despues lo risibi un aanslag. E porsentahe di e primanan ta wòrdu kalkula di e entrada neto. Pa mas 
informashon tokante prima sosial por tuma kontakto ku banko di seguro social, e-mail: svb@svbcur.org. 
Pa mas informashon tokante di aanslag di impuesto por tuma kontakto ku servisio di impuesto – 
belastingdienst, e-mail: helpdeskbelastingdienst@minfin.cw.  
  
Areglo pa Empresa Chikí (Regeling Kleine Ondernemers) 
Un Negoshi propio ku un entrada ménos ku Fl. 30.000 por bin na remarke pa risibi eksonerashon riba 
Impuesto di Benta (OB). E Negoshi Propio mester kobra e OB pero no mester entrega esaki. E deklarashon di 
impuesto ta 1 bes pa aña. E deklarashon anual mester ta entrega promé ku 15 di febrüari. 
  
  
  
 
 
 
 
 

 


